
یک وقتی اینجی یک کارخانه بود. 
ازو باد اوره بال کد.

حالی اینجی یک زمین خالی استه، 
که اونجی اطفال بازی هم نه مونه.



کَتی از تاسمانیا استه،
یک دختری که د نزدیک ازی جای زندگی مونه.

او از پیش ازی جایی فراموش شده پیاده گشتی 
مونه، و ایسته شده و حیران مومنه که چره. 



)John Kamara( جان کامارا

 کَتی یک نفرِ شناخته ره اوش مونه 
که یک گلدان د دست شی استه.

او فکر کد که اگه یک یا دو دنه گلدان 
بی تینه ای زمین ره خوبتر کنه.



جان )John( گفت ای کار آسو نیسته، 
ولی اونا می تینه چند دنه درخت ره 

کشت کنه.
»چره یک چند دنه درخت هم کشت 
کیده بلده زنبورا خانه جور نکنیم؟« 

هوتل 
زنبور بومی 



تلسکوپ رادیو

 مو د اینجی کارا ره قد 
یکدیگه خو یکجای انجام می دیم. 

همسایای مو بلده کمک قد مو همکاری مونن.
اونا از جایای دور و نزدیک مه ین.

د زمیستو مو آمادگی میگریم.
هوا سرد ولی خیلی تازه استه.

مارس )Mars( اینجی قد بوجی های تخم امده.
دیگه رفیقا میرسن.



شکن
ب 

تبر چو

دیوید فوستر 

 
 )David Foster(

ای یک کار سخت استه. مو هدفای کلان دیریم.
مو کشت مونیم و کنده مونیم و می کاریم. 

 یاد گرفتون چیزای نو، کمک د شکوفایی 
باغچه مو خیلی سرگرم کننده استه.



داوود )David( سامانای کار خوره قد خو میره. 
مو د باغچه یک سایه جور مونیم. 

بارش مونه و ازو باد آفتاو بور موشه.
مو از جویچه های گل مراقبت مونیم. 



)Carleeta Thomas( س
کارلیتا توما

مَشک آو

گیاه Leatherwood و سبد سبزه 
همیشه د اینجی رشد کیده. 

Muttonbirds و wombats هم 
درو پیدا موشن.



د تایستو مو به آو نیاز دیریم. 
کارلیتا طریقه شی ره موفامه.

ای همیشه امی رقم بوده. 
امزی خاطر مو امینجی مندیم.



کَتی از تاسمانیا استه.
 او یک زمین خالی ره گرفته 

 و قد رفیقای خو یکجای بله شی 
کار کیده تا یک زمین باغچه جور کنه.



 مو هر کدم مو از خود خو دارای 
استعداد استیم، چه ریزه باشه یا کلان.

کَتی کار ره انجام دد! پس شیمو هم می تنید...



آری، او شیمو استید. توغ کین!
تمام مو خاصیت تاسمانایی د خود خو دیریم.

جان کامارا به حیث یک پناهنده به تاسمانیا اماد. حالی، او چالش های 
سیستماتیک ره که پناهندا قد شی روبروی موشه مانند نژادپرستی، سوء 

استفاده از کارگرا، و نیاز بلده به رسمیت شناختون مدرک های خارجی ره نشان 
دهی مونه. جان قد پناهندا کمک مونه که بلده کار و خانه جستجو کنن و او د 

جمعیت های چندفرهنگی فعال استه. جان یکی از بنیانگذاران و رئیس اتحادیه 
متنوع فرهنگی تاسمانیا و یکی از بنیانگذاران شورای جوامع افریقایی تاسمانیا 

 استه. د سال 2023 او لقب بهترین تاسمانیایی سال ره گرفت. جان و خانم 
 شی، ماویس )Mavis(، نهاد قلب کامارا ره که یک نهاد غیر-انتفاعی استه و 
مواد درسی ره بلده شاگردای مکتب د Sierra Leone د Ghana فراهم مونه، 

تاسیس کیدن. بلده John و فامیل شی، تاسمانیا خانه شی استه، و هدف شی 
ای استه که یک جامعه و یک زندگی منصفانه و بهتر بلده تمامی جور کنن.

)John Kamara( جان کامارا

کثر وقتا به حیث موفق ترین  دیوید فوستر OAM، قهرمان جهانی چوب-شکن، ا
ورزشکار استرالیا شناخته موشه. دیوید د شمال-غرب تاسمانیا کلان شده و اولین 

لقب جهانی خوره د یک تیم اره کیدونِ دو-سره قد پدر خو بدست آورد. او رکوردهای 
زیادی جهانی ره شکست و لقب جهانی ره بلده 21 سال پیاپی د نام خود خو نگاه کد. او شاید تنها ورزشکار 

د هر رقم ورزش د جهان باشه که 1,000 لقب ره د سطح های مختلف برنده شونه. دیوید د سال 2020 
وارد تالار شهرت ورزش استرالیا شد، و افتخاراتی از جمله بهترین استرالیایی سال تاسمانیا و مدال های 

 ANZAC، Centenary و Order of Australia ره دریافت کد. او کمپاین گر بلده مراقبت سالمندی، صحت مردا، 

و حقوق مردم از جوامع متنوع جنسی و جنسیتی )+LGBTQIA( استه. بلده دیوید، از تمام دنیا کیده تاسمانیا 
بهترین مکان بلده زندگی استه. او می خوایه که تمام تاسمانیایی ها بوفامن که اگه د خود خو باور دیشته 

شن، می تنن که آرزوهای شی به حقیقت تبدیل شونه.

)David Foster( دیوید فوستر

مارس بتفیلد ادیسن یک دانشمند کمپیوتر و یک نفر ارتباطی علمی استه. او وقتایی 
که خیلی کم سن بود بلده جستجوی شروع یک زندگی تازه و درس خواندو د استرالیا 

اماد. به حیث یک متخصص تکنالوجی، مارس مشکلاتای ره د سرتاسر طراحی 
بصری، صحت عامه، هوافضا و غیره حل کیده. حالی، د دانشگاه تاسمانیا، او تلسکوپ 

های رادیویی ره بلده ردیابی ماهواره ها و زباله های فضایی تطبیق میدیه. مارس از 
طریق برنامای STEM عمومی و داخل-مکتب به هزارها رسیده، و او برنامای کاربری 
آموزشی و گیم ره جور کیده که د مکتبا و مراسم علمی د گراگرد استرالیا استفاده 

موشه. مارس می خوایه ای آوازه که شیمو اگه می خوایید فرصتای خوب د گیر شیم 
بایه باید از تاسمانیا بورو بورید ره از بین بوبره، و حتی ریزه ترین تاسمانیایی ها ره 

تشویق کنه که از ساینس و زیبایی های اطراف خو قدردانی کنن.

 مارس بتفیلد ادیسن 
)Mars Buttfield-Addison( .تاسمانیا استه/lutruwita از قسمت شمال-شرق pakana کارلیتا توماس یک زن باافتخار

کارلیتا د truwana/Cape Barren Island تولد شده و کلان شده، جایی که او دوست دیره قد 
 ،wukalina Walk بوره. کارلیتا راهنمای پایه گذار برنده جایزه mutton bird فامیل خو بلده شکار

یک تجربه گردشگری زیر مالکیت و مدیریت palawa د wukalina )پارک ملی کوه ویلیام( 
و larapuna )خلیج آتیش ها( بود. کارلیتا گفت: »اولنه دفه که مه د wukalina امادم، اولنه 

دفه بود که مه د وطن اصلی خو امادم،« »ای دقیقاً امو جایی استه که truwulway clan از 
مردمای ملل اول زندگی کدن. مو امونجی د Mannalargenna زندگی کدیم. د موجودیت 
اجداد خو، مه امو رقم که د منطقه ازخود خو Cape Barren احساس تعلق مونوم اینجی 

هم اموتر احساس تعلق مونوم. وقتیکه تازه شروع کدوم، تجربه توره گفتو د پیش گروپ 
مردم ره ندشتوم. مه د دورانی که د مکتب لیسه مورفتوم هیچ کدم ازی اعتماد به نفس 

ره ندشتوم. شیمو فقط به یک چند نفر نیاز دیرید که استعداد شیم ره تایید کنه، تا به مرور 
زمان اعتماد به نفس شیم بال بوره.«

)Carleeta Thomas( کارلیتا توماس

